
Құрметті депутаттар!

2021 – 2023 жылдарға арналған республикалық бюджет кірістерінің түсімдерін болжамдау Қазақстан Республикасының Салық және Бюджет кодекстерінің, сондай-ақ басқа да нормативтік құқықтық актілердің ережелерін есепке ала отырып, елдің әлеуметтік-экономикалық дамуы болжамдарының негізінде Бюджетке түсімдерді болжамдау әдістемесіне сәйкес жүзеге асырылды.
Жоспарлы кезеңге арналған республикалық бюджет кірістерінің болжамын қалыптастыру кезінде 2019 жылғы республикалық бюджет кірістерінің атқарылуы туралы есеп деректері, ағымдағы жыл бойынша түсімдерді бағалау ескерілді. 
2020 жылға республикалық бюджет кірістерінің болжамы (трансферттердің түсімдерін есепке алмағанда) 6 трлн. 925 млрд. теңге сомасында айқындалды немесе ағымдағы жылғы бағалаудан 550 млрд.теңгеге арта отырып, 108,6% - ды құрады. 
Республикалық бюджеттің кірістерін болжамдау кезінде түсімдерді  арттыратын да және азайтатын да факторлар ескерілді. 
1 трлн. 100 млрд.теңгеге кірістердің ұлғаюы келесілер есебінен болжамдалады:  
423 млрд.теңгеге макроэкономикалық көрсеткіштердің өзгеруі есебінен(атаулы ЖІӨ – 108,3%-ға, мұнай емес сектордың  ЖҚҚ – 109,5%-ға,  импорттың – 108,1% -ға өсу қарқыны);
313 млрд.теңгеге салықтық және кедендік әкімшілендіруді жақсарту, оларды цифрландыру есебінен;
9 млрд.теңгеге темекі өнімдеріне акциз ставкасын көтеру есебінен;
30 млрд.теңгеге бюджеттен ҚҚС қайтару сомасының азаюы есебінен;
26 млрд.теңгеге АҚШ долларына шаққандағы теңге бағамының  415 теңгеден  420 теңгеге дейін өзгеруі есебінен;
299 млрд.теңгеге басқа да факторлар (инфляция деңгейі, АЕК өзгеруі, 2020 жылдың 6 айында  іс жүзінде түскен түсімдер бойынша есептеулерді нақтылау және т.б.) есебінен.
Сонымен қатар, 2020 жылғы бағалауға қарағанда 2021 жылғы республикалық бюджет кірістерінің 550 млрд.теңгеге төмендеуіне мынадай факторлар ықпал етті:
540 млрд.теңге – 2020 жылғы бір жолғы түсімдер есебінен; 
         10 млрд.теңгеге - басқа да факторлар (тау-кен өнеркәсібінің ЖҚҚ төмендеуі, мемлекеттік материалдық резервінің материалдық құндылықтарын өткізуден  түсімдердің азаюы, ағымдағы жылдың 6 айындағы іс жүзіндегі түсімдер бойынша жоспарланбайтын айыппұлдардың түсімдері) есебінен.
Салықтық түсімдерде елеулі үлесті қосылған құн салығы (46,6%), корпоративтік табыс салығы (28%) алады.
[bookmark: _GoBack]Қосылған құн салығының ағымдағы жылғы бағалауға қарағанда 567 млрд.теңгеге ұлғаюы, негізінен келесілер есебінен: 
· атаулы ЖІӨ-нің өсімі – 182 млрд.теңге;
· ҚҚС қайтару сомасының азаюы – 30 млрд.теңге;
· салықтық әкімшілендіру есебінен жақсартулар – 158 млрд. теңге.
Корпоративтік табыс салығы, негізінен 185 млрд. теңгеге мұнай емес сектордың ЖҚҚ-ның өсуі және 108 млрд. теңгеге салықтық әкімшілендіруді жақсарту есебінен, 2020 жылғы бағалауға қарағанда 319 млрд.теңгеге ұлғаюымен болжамдалады.
Халықаралық сауда-саттық пен сыртқы операцияларға салынатын салықтар бойынша түсімдердің 2020 жылғы бағалауға қарағанда 117 млрд.теңгеге ұлғаюы болжанып отыр. Түсімдердің негізгі өсуі мұнайға экспорттық кедендік баждан 97 млрд.теңгеге және әкелінетін тауарларға кедендік баждарынан 20 млрд. теңгеге болжануда.
2021 жылы мұнайға экспорттық кедендік баж болжамы барреліне 35 доллар мұнай бағасы негізге алына отырып есептелген. 2020 жылдың бағалауында мұнайдың әлемдік бағасының 2020 жылдың екінші тоқсанында күрт төмендеуін ескере отырып, ағымдағы жылдың 6 айындағы нақты түсімдер ескерілді. Ағымдағы жылдың сәуір айында мұнайдың орташа әлемдік бағасы барреліне 23,3 доллар құрады.
Жалпы алғанда, ел дамуының болжамдалған макроэкономикалық көрсеткіштері орындалған жағдайда, 2021-2023 жылдарға арналған бюджет кірістерінің болжамы орындалады деп санаймыз.

Назарларыңызға рахмет!


